
Yrkisdepilin umsitur yrkis útbúgvingar, ið einans ber til at taka við at undir skriva 
lærusáttmála við ein arbeiðsgevara/lærumeistara. Yvirlitið á komandi síðum 
fevnir um tær mest vanligu yrkisútbúgvingarnar, sum til ber at taka í Føroyum.

Útbúgvingarnar eru bygdar upp soleiðis, at lærlingurin skiftir ímillum verk liga 
læru á arbeiðsplássi og skúlagongd. 

Í nógvum yrkisútbúgvingum ber til at taka skúlagongdina í Føroyum. Í nøkrum 
útbúgvingum er skúlagongdin í Danmark, og verkligi parturin verður tikin á 
arbeiðsplássi her heima.

Tvær inngongdir eru til yrkisútbúgvingarnar – ein við at søkja inn á skúla og 
ein við at gera sáttmála við arbeiðsgevara. Um tú velur at fara í læru og gert 
lærusáttmála við arbeiðsgevara, fært tú løn og ein lærlingafrádrátt á 50.000 
kr. um árið. Lærlingurin fær eisini løn, ímeðan hann er í skúla.

Men tú kanst eisini velja at byrja eina yrkisútbúgving við at fara í skúla og 
byrja á 1. skúlaskeiði. Tá fært tú útbúgvingarstuðul í skúlatíðini eftir galdandi 
reglum, og skúlagongdin verður trekt av samlaðu lærutíðini, um tú seinni gert 
lærusáttmála við arbeiðsgevara.

Aðrar útbúgvingar, ið ikki eru yrkisútbúgvingar, eru at finna á heima síðuni 
hjá FUR, les.fo.

Sveinalæra
Í lærutíðini verður skift millum verkliga læru á læruplássi og skúlagongd. Tú 
fært løn undir skúlagongdini, um tú hevur sáttmála.

Dømi um býti millum skúla og læru á læruplássi:

• 1. skúlaskeið er 20 vikur

• 2. skúlaskeið er 20 vikur

• 3. skúlaskeið er 10 vikur

• sveinaroyndin er 5 vikur

Yrkis
útbúgvingar

Í læru Skeið Sveinaroynd

Blómubindari
LONGD 2 ÁR 6 MÐR
SKÚLAGONGD DANMARK

Útbúgvingin til blómu-
bindara er ein útbúgving 
innan smá sølu við ser grein 
innan blómu binding. Tú 
lærir grund leggjandi vitan 
um vøru, sølu og kunda-
tænastu í einum handli.

Handilsfólk
LONGD 2 ÁR 6 MÐR
SKÚLAGONGD DANMARK

Tú lærir, hvussu søla fer 
fram millum fyri tøkur, og 
hvussu søla av vørum og 
tænastum kann gerast, 
so at tú gevur fyritøkuni 
vinning. Tú lærir at heinta 
inn tilboð, samanbera 
prísir og góðsku, arbeiða 
við logistikki, umframt at 
keypa inn vøru í hóskandi 
mongd.

Heil og  
smásøla
LONGD 4 ÁR
SKÚLAGONGD FØROYAR

Undir útbúgvingini til 
handils fólk og sølu fólk 
fært tú frálæru innan tað 
handils liga starvs økið, 
eitt nú um sølu, vørur, 
inn keyp og goymslu, og 
tú lærir eisini um tænastu 
og sam skifti við kundar 
og veitarar.

Anlegsgartnari
LONGD 4 ÁR
SKÚLAGONGD DANMARK

Sum anlegsgartnari fært tú grund leggj-
andi frá læru í at gera og røkja eitt nú 
havar, parkir og kirkjugarðar. Tú lærir um 
trø, blómur og grøs og um hvussu tey 
kunnu setast saman. Partar av arbeiðinum 
eru við maskinu, aðrir við hond.

Gartnari
LONGD 3 ÁR 11 MÁNAÐIR
SKÚLAGONGD DANMARK

Ein vakstrarhúsgartnari dyrkar blómur í 
stórum vakstrarhúsum og ger tær klárar 
til at selja. Hetta umfatar eitt nú at passa 
tær á rættan hátt og verja tær ímóti 
sjúkum og skaðakyktum.

Ein gróðurstøðargartnari dyrkar eitt nú 
trø og buskar í gróðurstøðum, uttandura 
urtagørðum ella veltum. Her skalt tú passa 
vøkstrirnar á rættan hátt og klárgera teir 
til at selja.

Ein havamiðstøðargartnari arbeiðir í 
havamiðstøðum, plantuskúlum og øðrum 
innan plantusølu, og umframt at passa 
planturnar, arbeiðir viðkomandi við at 
keypa, selja og marknaðarføra.

Advokat skrivari (EUX)
LONGD 4 ÁR 
SKÚLAGONGD DANMARK

Útbúgvingin til advokat-
skrivara er ein skriv-
stovu út búgving við 
ser grein sum ad vo kat-

skriv ari. Skúla gongdin er í Dan mark 
og er skipað sum ein EUX-út búg ving, 
ið er saman sett av ein ari gym nasialari 
mið náms út búgving á 2 ár og einari 
yrkis út búgving. Sum ad vo kat skrivari 
lærir tú um rættar mál, um framt at 
gera skjøl sum t.d. stevningar og 
testa menti. Ein skrivstovu útbúg ving 
gevur tær grund  leggjandi vitan um 
fyri siting og búskap. 

 
Byggiyrkið

Handils og 
skrivstovuyrkið

skanna og 
les meira um 
útbúgvingina

Skrivstovu fólk
við sergrein innan almenna  
fyrisiting (EUX)
LONGD 4 ÁR
SKÚLAGONGD DANMARK

Eitt skrivstovufólk innan almenna fyri-
siting lærir grundleggjandi um fyri-
siting og búskap. Tú lærir um sam band 
við viðskiftafólk og tænastu, hvussu tú 
arbeiðir við tekstviðgerð, dátugrunnum, 
rokni arki og øðrum KT-skipanum.

Skrivstovu fólk
við sergrein í búskapi (EUX)

LONGD 4 ÁR
SKÚLAGONGD DANMARK

Við sergrein innan búskap lærir tú at seta 
upp roknskapir og gera fíggjarætlanir. Tú 
lærir t.d. at bóka inntøkur, útreiðslur og 
lønir og at fíggjarstýra virkir.

Ein skrivstovuútbúgving gevur tær 
grundleggjandi vitan um fyrisiting og 
búskap. 

Logistikk  
atstøðingur
LONGD 2 ÁR 6 MÐR
SKÚLAGONGD DANMARK

Logistikkútbúgvingin er ein handils-
útbúgv ing við sergrein í logistikki.

Tú lærir, hvussu søla av vørum og 
tænastum og vørugoymsla kunnu rekast 
sum skynsamast fyri vinning. Tú lærir at 
heinta inn tilboð, samanbera prísir og 
góðsku, arbeiða við logistikki, umframt 
at keypa inn vøru í hóskandi mongd.

Tekur tú hesa útbúgvingina, lærir tú 
sum oftast hjá einari fyritøku, sum handl-
ar við aðrar fyritøkur.

læknaskrivari
(eux)

LONGD 4 ÁR
SKÚLAGONGD DANMARK

Læknaskrivaraútbúgvingin er ein skriv-
stovu út búgving við sergrein. Skúla-
gongdin er skipað sum ein EUX-út-
búgving, ið er samansett av einari 
gymnasialari miðnáms útbúgving á 2 ár 
og einari yrkisútbúgving. 

Sum læknaskrivari arbeiðir tú við 
sjúklingafyrisiting, sum er at stovna 
og umsita sjúklingajournalir, hjálpa 
sjúklingum í móttøkuni og leggja til 
rættis sjúklingavitjanir í samstarvi við 
læknar og onnur heilsu starvsfólk.

Málari 
LONGD 3 ÁR 9 MÐR
SKÚLAGONGD DANMARK

Útbúgvingin gevur tær hollan kunnleika 
um málarayrkið, og tú arbeiðir bæði á 
byggiplássum og í sethúsum, inni sum 
úti. Tú viðgert og málar múr-, træ- og 
metalflatur. Á skúlanum lærir tú at blanda 
litir og at mála við ymiskum sløgum av 
máling.

Múrari 
LONGD  
3 ÁR 8 MÐR
SKÚLAGONGD  
DANMARK

Tú lærir múrarakunstin og halda viðlíka 
hús og bygningar, ið eru gjørd úr sementi 
og steini.

Í skúlanum fært tú innlit í ymisk sløg 
av tilfari, og hvussu tey skulu nýtast, og 
tú lærir eisini at lesa arbeiðstekningar.  
Í lærutíðini sleppur tú at stoypa sokklar 
og gólv, at arbeiða við taksteinum, at 
pussa framsíður og at leggja flísar.

HVS og orka
LONGD 3 ÁR 9 MÐR
SKÚLAGONGD DANMARK

Útbúgvingar sum HVS-
inn leggingar tøkningur, 
HVS- og blikksmiður, 
HVS-orkuserfrøðingur 
ella ventilatións tøkningur.

Útbúgvingin innan 
HVS og orku gevur tær 
grundleggjandi vitan um 
tekniskar installa tiónir 
í privatum heimum og 
fyritøkum. Alt eftir hvørja 
sergrein tú velur, fært 
tú frálæru innan orku, 
blikksmíð, ventilatión ella 
installatión. 

Húsasmiður
LONGD 4 ÁR
SKÚLAGONGD FØROYAR

Sum húsasmiður dugir tú 
kynstrið at smíða hús og 
bygningar og at gera al-
skyns timburarbeiði.

Tú lærir at gera útveggir 
og tak konstruktiónir, at 
forskalla, klæða, bjálva, 
leggja gólv og at seta 
vindeygu og hurðar í, 
umframta at montera 
køkar og aðrar lidnar 
bygningslutir.

Húsa
vørður
LONGD 3 ÁR 3 MÐR
SKÚLAGONGD DANMARK

Sum húsa  vørður fært tú 
grund vitan um hita- og 
ventilatións skipanir og 
el- og vatn  veitingar. 

Tú lærir um viðlíkahald, 
at gera smærri um vælingar 
og at samstarva við 
hand verkarar í sambandi 
við størri uppgávur. Tú 
lærir um skaðameting av 
bygningum og brynjar 
teg at vera um brúkarar 
á staðnum, har tú ert 
húsavørður.

” Ein týdningar
mikil partur 
av arbeiðinum 
er at ráðgeva 
kundum”



H
and

ils- o
g

 skrivstovuyrkið
B

yg
g

iyrkið

M
atvøruyrkið

E
l- og sam

skiftisyrkið

M
etalyrkið

Flutningsfør

Tæ
nastu- og tilvirkisyrkið

G
rafikk- og m

iðlayrkið

H
eilsuskúlin

M
iðnám

 serøki

G
ym

nasialar m
iðnám

sútbúgvingar

H
and

ils- o
g

 skrivstovuyrkið
B

yg
g

iyrkið

Skrivstovufólk
við sergrein í speditión og shipping (EUX)

LONGD 4 ÁR
SKÚLAGONGD  DANMARK

Tú lærir at leggja til rættis flutning av 
vøru sjóvegis og loftvegis. Arbeiðið snýr 
seg í  høvuðsheitum um at stýra sam-
bandinum millum shippingfyritøkuna og 
tær fyritøkur, sum hava tørv á at flyta 
vøru millum seljara og keypara.

sølufólk
við sergrein

LONGD 2 ÁR 6 MÐR
SKÚLAGONGD DANMARK

Undir útbúgvingini sum sølufólk við 
sergrein fært tú grundleggjandi frálæru 
um sølu, vørur og tænastur í handils-
vinnuni.

Tú lærir harumframt eitt nú um innkeyp 
av vøru, at halda skil á goymsluni og at 
vegleiða kundum.

Við sergreinini er neyvari frálæra um 
vørur og mannagongdir í viðkomandi 
ser grein, tú hevur valt.

Skrivstovufólk
við sergrein innan fyrisiting

LONGD 4 ÁR
SKÚLAGONGD FØROYAR

Vanlig skrivstovuútbúgving innan fyri-
siting kann takast á Glasi. Allar aðrar 
skriv stovu útbúgvingar krevja danska 
skúla gongd. Sí lýsing av skriv stovu-
útbúgvingunum við sergrein í vinstra 
bredda.

Ein skrivstovuútbúgving gevur tær 
grund leggjandi vitan um fyrisiting og 
búskap. 

Skrivstovu fólk
við sergrein í roknskapi  
og grannskoðan (EUX)
LONGD 4 ÁR
SKÚLAGONGD DANMARK

Við sergrein innan roknskap og grann-
skoðan lærir tú um tær ymisku rokn-
skaparuppgávurnar og at viðgera rokn-
skapir á ymsum virkjum.

Ein skrivstovuútbúgving gevur tær 
grundleggjandi vitan um fyrisiting og 
búskap. 

Anlegssmiður
/ BYGGISMIÐUR 
/ Steinsetari
LONGD 3 ÁR 9 MÐR
SKÚLAGONGD DANMARK

Útbúgvingin gevur tær grundleggjandi 
vitan um, hvussu ein byggir vegir, brýr, 
bygningar, íbúðarøki, torg og annað. Tú 
lærir at arbeiða við ymiskum tilfari eftir 
plan tekningum og útrokningum.

Frálæran er ymisk, alt eftir um tað er 
anlegssmiður, bygningssmiður ella stein-
setari.

 
 
Ein anlegssmiður ger byggiøkið klárt at 
byggja á. Hann sær til, at mold og annað 
verður grivið omanav og fingið burtur, og 
at økið verður drenað og planerað.

Ein bygningssmiður arbeiðir mest við 
sjálvari byggingini. Til hetta krevst 
vitan um alskyns tilfar, ið skal brúkast til 
kjallarar, trappur, múrar, brýr, motorvegir 
ella onnur verk.

Ein steinsetari fríðkar um byggingina, 
antin tað eru gøtur, vegir, torg ella annað. 
Hetta kann t.d. vera at leggja flísar, kant-
steinar, brúgvarsteinar ella annað tilfar.

Snikkari
LONGD 3 ÁR 9 MÐR
SKÚLAGONGD DANMARK

Sum bygningssnikkari fært tú grund-
leggjandi vitan um trætilfar og út gerð, 
sum verður brúkt til at programmera, inn-
stilla og góðskutryggja alskyns snikkara-
maskinur, og tú lærir at framleiða og 
montera vindeygu, hurðar, trappur og 
annað snikkaraverk.

Sum møbilsnikkari fært tú grund-
leggjandi vitan um trætilfar og út gerð, 
lærir at smíða møblar og annað fínari 
inn búgv, eins og tú lærir at nýta vanligar 
snikkara maskinur og fært kunnleika um 
teldu stýrdar skipanir innan snið geving 
og møbilsmíð.

Sum orgulsnikkari fært tú grund-
leggjandi vitan um m.a. trætilfar, og tú 
lærir kynstrið at smíða, seta upp, við líka-
hal da og stemma orgul.

Gólvleggjari
LONGD 3 ÁR 6 MÐR
SKÚLAGONGD DANMARK

Sum gólvleggjari ert tú við til at ráðgeva 
og meta um prís, góðsku og annað í 
sambandi við at leggja gólv á.

Tú ert við til at tekna og leggja 
uppgávur til rættis, og arbeitt verður 
bæði við amboðum og maskinum.

Uppgávurnar verða javnan loystar 
saman við øðrum handverkarum, so 
arbeitt verður bæði sjálvstøðugt og í 
toymi.

Bakari
LONGD 4 ÁR
SKÚLAGONGD DANMARK

Útbúgvingin sum bakari gevur tær grund-
leggjandi vitan um bakstur og bakstur rávøru 
sum heild.

Á donsku skúlunum eru ymiskar ser-
greinar innan bakarayrkið: bagværker, hånd-
værksbager og detailbager.

Føðsluatstøðingur
LONGD 2 ÁR 11 MÐR
SKÚLAGONGD DANMARK

Ein føðsluatstøðingur ger heilsugóðan mat 
á stovnum og í størri køkum. Tú skalt gera 
mat til nógv fólk, og dentur verður lagdur á, 
at maturin sær leskiligur út.

Tú fært grundleggjandi vitan um føðslu 
og matgerð, og tú kemur at luttaka í allari 
mannagongdini, ið fevnir um matskrá, 
innkeyp, goymslu, matgerð, borðreiðing og 
upptak.

Automatikktøkningur
LONGD 4 ÁR
SKÚLAGONGD DANMARK

Sum automatikktøkningur lærir tú um 
stýrandi skipanir, og tú lærir um el, tøkni og 
sterk streymsskipanir. Tú lærir at byggja upp 
og royna sjálvvirkandi skipanir og at seta 
maskinur upp til framleiðslur.

Dátutøkningur
LONGD 5 ÁR
SKÚLAGONGD DANMARK

Sum dátutøkningur lærir tú um framkomnar 
skipanir, og tú fært ymiska frálæru, alt eftir 
um tú velur sergrein innan forritan ella 
infrastruktur.

Innan forritan lærir tú at sniðgeva og 
umsita forrit til teldur og fartelefonir, og 
innan infrastruktur lærir tú at sniðgeva og 
umsita margfaldar skipanir við innbygdum 
trygdarloysnum.

 
Matvøru yrkið

” Ein týdningar
mikil partur 
av arbeiðinum 
er at ráðgeva 
kundum”

 
Elyrkið

Føðsluhjálpari
LONGD 1 ÁR 6 MÐR
SKÚLAGONGD DANMARK

Ein føðsluhjálpari lærir at gera heilsu góðan 
mat á eitt nú stovnum og í stór køkum. 

Tú verður við í mannagongdini, ið tryggjar, 
at maturin er bæði heilsugóður og leskiligur, 
og tú kemur eisini at fáast við innkeyp, 
borðreiðing og upprudding.

Gastronomhjálpari
LONGD 1 ÁR 6 MÐR
SKÚLAGONGD FØROYAR

Sum gastronomhjálpari fært tú ta mest 
grundleggjandi frálæruna innan mat gerð 
og rávørur.

Eftir lokna útbúgving kanst tú starvast sum 
gastronomhjálpari í kantinum ella stórkøkum 
á t.d. stovnum ella virkjum, ella tú kanst lesa 
víðari innan matyrkið.

Elektrikari
LONGD 4 ÁR
SKÚLAGONGD FØROYAR

Ein elektrikari arbeiðir við at leggja sterk-
streym og veikstreym inn í t.d. set hús, skriv-
stovur, virki og umborð á skipum. Talan 
kann vera um t.d. ljós, motorar, elektroniskar 
stýringar til flutnings skipanir og fram leiðslu-
eindir. Eisini fæst elektrikarin við fjar skiftis-, 
dátu - og antennuinnleggingar.

Elektronikk faktøkningur
LONGD 4 ÁR
SKÚLAGONGD DANMARK

Undir útbúgvingini sum el ektronikk fak tøkn-
ingur lærir tú at seta upp og halda við líka 
t.d. samskiftisútgerð, vak myndaútgerð og 
royndarstovuútgerð, umframt elektroniskar 
skipanir og tól til eitt nú sjúkrahús.

Gourmet slaktari
LONGD 4 ÁR
SKÚLAGONGD FØROYAR

Ein gourmetslaktari veit alt um kjøt, og 
hvussu tað skal handfarast. Á skúlanum lærir 
tú, hvussu kjøtið í ymiskum djórum er, og 
hvussu tað skal skerast og goymast fyri at 
vera fyrsta floks.

Í donsku skúlunum er undirvísingin tillagað 
eftir teirri sergrein, tú velur. 

Kokkur
LONGD 3 ÁR 9 MÐR
SKÚLAGONGD FØROYAR OG 
DANMARK

Sum kokkur lærir tú alskyns mátar at gera 
mat og fært innlit í kunstin at handfara 
rávørurnar, so at maturin skal síggja leskiligur 
út og smakka væl.

Tú lærir eisini um heilsu og kost, og um 
hvussu tú hevur fyrilit fyri umhvørvi og 
burðardygd.

KTsupportari
LONGD 2 ÁR 6 MÐR
SKÚLAGONGD DANMARK

Undir útbúgvingini fært tú vitan um tøknina 
handan KT-skipanir, og tú fært førleikar at 
ávirka og menna tøkni. Tú lærir um fram-
komnar KT-skipanir, og tú fært eitt nú sum 
upp gávu at halda tær við líka.

”Tú lærir um 
fram komnar 
KTskipanir”

yrkisskúla

M
atvøruyrkið

Kondittari
LONGD 4 ÁR
SKÚLAGONGD DANMARK

Í útbúgvingini sum kondittari lærir tú at baka 
ymisk sløg av køkum, og tú lærir eisini at 
gera dessertir, ís og marsipan. Tú lærir um 
ymiskar mannagongdir og at gera skap og 
prýði burtur úr bakstrinum.

Meiaristur
LONGD 3 ÁR  2 MÐR
SKÚLAGONGD DANMARK

Sum meiaristur fært tú grundleggjandi vitan 
um at gera ymiskan úrdrátt burtur úr mjólk,  
til dømis smør og ost. 

Meiaristar arbeiða sum oftast á stórum 
mjólkarvirkjum, men tað kann eisini vera í 
øðrum framleiðslum, eitt nú innan heilivág 
og ísframleiðslu.

Móttøkufólk
LONGD 2 ÁR 6 MÐR
SKÚLAGONGD DANMARK

Eitt móttøkufólk tekur ímóti gestum og 
øðrum kundum á eitt nú hotellum og deplum 
og tryggjar sær, at teir hava tað gott.

Sum móttøkufólk ert tú verturin á staðnum, 
og undir útbúgvingini lærir tú, hvussu tú 
veitir bestu tænastuna  og vegleiðingina.

Tænari
LONGD 3 ÁR 6 MÐR
SKÚLAGONGD DANMARK

Ein tænari tryggjar at gestirnir á einari mat-
stovu fáa eina góða uppliving, og undir 
út búgvingini lærir tú eitt nú um mat, vín, 
tænastu og vertskap.

Tú lærir at tosa við kundarnar og viðmæla 
teimum mat og drekka. Tú lærir eisini at 
prýða borð og at blanda drykkir.

”um 1000 lærlingar 
taka í løtuni eina 
yrkisútbúgving”

Glasir 51%

DK skúli 28%

TSK Klaksvík 21%

Flutningsfør

Kølitøkningur
LONGD 4 ÁR
SKÚLAGONGD DANMARK

Ein kølitøkningur arbeiðir við køliskipanum og 
luftskiftisskipanum, og undir útbúgvingini lærir 
tú at seta skipanirnar upp, umvæla tær og halda 
tær við líka.

Talan er um skipanir heilt frá smáum køli-
skápum til stórar skipanir í vinnuni.

Fínstálsmiður
LONGD 4 ÁR
SKÚLAGONGD FØROYAR

Ein fínstálsmiður arbeiðir við stáli, og upp-
gávurnar kunnu t.d. vera at smíða eitt nú trappur, 
stigar, lás og portur burtur úr stáli.

Undir útbúgvingini fært tú grundleggjandi 
vitan um at arbeiða við metal. 

Billakkerari
LONGD 3 ÁR 9 MÐR
SKÚLAGONGD DANMARK

Ein billakkerari fær grundleggjandi vitan í at 
umvæla lakk á bilum – eitt nú at spartla, slípa 
og grunda, áðrenn tað verður sproytimálað.

Størru arbeiðini við máling fara fram í 
einari kabinu við sproytitøkni, og tær smærru 
umvælingarnar kunnu eisini verða gjørdar á 
verkstøðum.

Bilplátusmiður
LONGD 4 ÁR
SKÚLAGONGD DANMARK

Undir útbúgvingini til bilplátusmið fært tú 
grundleggjandi vitan um at umvæla bil skrokkar 
á persón bilum, vøruvognum, lastbilum og 
bussum. Tú lærir at bøta um, gera og passa 
nýggjar plátulutir til akførini.

 
Flutningsfør

Maskin og  
framleiðsluyrkið

Flutningsfør

Rørsmiður
LONGD 4 ÁR
SKÚLAGONGD FØROYAR

Rørsmiðir fáast við at tilevna og røkja HVS-
stýriskipanir oljuketlar og aðrar orkuskipanir til 
eitt nú sethús, verksmiðjur og virkir.

Tú fært grundleggjandi frálæru í smiðju- og 
maskinarbeiði, sum brynjar teg til at virka sum 
handverkari innan eitt nú jarn og metal.

Rør og blikksmiður
LONGD 4 ÁR
SKÚLAGONGD FØROYAR

Sum rør-og blikksmiður gert og røkir tú vatn-
skipanir, hitaskipanir og ventilatións inn leggingar 
í eitt nú sethúsum og virkjum.

Eisini fert tú at seta HVS-stýriskipanir upp og 
geva vegleiðing, umframt at røkja og umvæla 
skipanir  innan yrkið.

Maskinsmiður
LONGD 4 ÁR
SKÚLAGONGD FØROYAR

Í maskinsmiðjulæru fært tú grundleggjandi frá-
læru um maskinur í vinnuni, og tú lærir at forrita, 
seta upp og dagføra tær.

Undir útbúgvingini lærir tú at gera lutir til eitt 
nú pumpur, vindmyllur, robottar, motorar, flogfør 
og bilar. 

Fínstálsmiður 
við sergrein í rustfríum

LONGD 4 ÁR
SKÚLAGONGD FØROYAR OG DANMARK

Tú lærir at sveisa, bora, skera og sum heild 
viðgera rustfrítt tilfar og gera tað til kassar, 
rørskipanir og annað. Undir útbúgvingini tekur 
tú eisini prógv í sveising.

Bilsmiður
LONGD 4 ÁR
SKÚLAGONGD FØROYAR

Undir útbúgvingini  sum  bilsmiður fært tú 
gjøgnum skúlagongd og verkliga læru vitan 
og førleikar innan eitt nú eftirlit, viðlíkahald og 
umvæling av persón- og vørubilum undir 3.500 
kilo.

Entreprenør
maskinmekanikari
LONGD 4 ÁR
SKÚLAGONGD DANMARK

Tú lærir at eftirhyggja og umvæla maskinur innan 
byggiyrkið, eitt nú gravimaskinur, rennugravarar 
og kranar. Umvælingarnar kunnu eitt nú vera skift 
av motorum, stýriliðum, bremsum og koblingum.

Flogtøkningur
LONGD 4 ÁR 6 MÐR
SKÚLAGONGD DANMARK

Sum flogtøkningur lærir tú at halda við líka, 
kanna, umvæla og klárgera flogfør við turbinu-
motorum og stempulmotorum og tyrlur við 
turbinumotorum.

Lastbilmekanikari
LONGD 4 ÁR
SKÚLAGONGD DANMARK

Sum lastbilmekanikari lærir tú um akfør, ið eru 
omanfyri 3.500 kilo, eitt nú lastbilar, bussar, 
vøruvognar og viðfestisvognar. 

Tú lærir um ymisku sløgini av motorum og 
skipanum í tyngri akførum og at viðlíkahalda 
hesi.

Plastmakari
LONGD 4 ÁR
SKÚLAGONGD DANMARK

Ein plastmakari skapar fjølmangar lutir úr 
plastiki, alt frá leikum til stórar vindmylluveingir.

Tú fert at arbeiða nógv við maskinum, sum 
forma vørurnar, og tú skalt eitt nú fyrireika og 
halda eyga við arbeiðinum.

Seglmakari
LONGD 4 ÁR
SKÚLAGONGD DANMARK

Sum seglmakari lærir tú at seyma og umvæla 
segl, presendingar, dúkar, markisur og annað 
mangt.

Tú lærir eisini at sniðgeva nýggjar vørur til 
framleiðsluna.

Sveisari
LONGD 2 ÁR 6 MÐR
SKÚLAGONGD FØROYAR

Ein sveisari sker plátur til og sveisar tær til 
alskyns lutir og verk, alt frá lítlum dippeduttum 
til veldig skip.

Ein sveisari ger eisini einfaldar framleiðslu-
uppgávur, bæði við hond og maskin.

Bátasmiður
LONGD 4 ÁR
SKÚLAGONGD DANMARK

Tú lærir um tilfar, arbeiðshættir og handaligar 
snildir, sum hoyra bátasmíðnum til. Tú fært 
grundleggjandi frálæru í at smíða, umvæla og 
halda við líka bátar og eisini at sniðgeva, tekna 
og gera útrokningar til framleiðsluna.

Læru
sáttmálar
eftir kyni

Films og sjónvarps
framleiðslutøkningur
LONGD 5 ÁR
SKÚLAGONGD DANMARK

Sum films- og sjónvarpsframleiðslutøkningur fæst 
tú við at framleiða eitt nú film, sjónbond og sjón-
varpssendingar, og tú verður við til at fyrireika, taka 
upp og viðgera framleiðsluna. Tú fært frálæru í at 
brúka útgerðina til framleiðsluna, og tú fært innlit í 
eitt nú ljós, ljóð, viðgerð og nýggjastu tøknina.

Fotografur
LONGD 4 ÁR 6 MÐR
SKÚLAGONGD DANMARK

Undir útbúgvingini lærir tú at hugsa, skapa og brúka 
motiv, ljós og myndaviðgerð.

Tú fært grundleggjandi frálæru í teimum mongu 
viður skiftum, sum eru avgerandi fyri ta góðu 
myndina. Arbeitt verður við allari tilgongdini – frá 
ætlan til lidna mynd.

Hárfríðkari
LONGD 4 ÁR
SKÚLAGONGD FØROYAR

Útbúgving sum hárfríðkari gevur tær grundleggjandi 
vitan um at klippa, seta og røkja hár. Eisini lærir tú 
um hárvørur, og hvussu tær rigga.

Útbúgvingin gevur tær tekniskar, ástøðiligar og 
almennar førleikar, sum við eftir- og fram halds-
útbúgvingum kunnu menna persónligu førleikarnar.

Klædnahandverkari
LONGD 3 ÁR 6 MÐR
SKÚLAGONGD DANMARK

Tá ið tú lærir til klædnahandverkara, gert tú klæðir til 
mótavinnuna, og tú ert við frá hugskoti til søluklára 
vøru.

Tú fært grundleggjandi vitan um tað at gera 
klæðir og arbeiðir eitt nú við handverki, fram leiðslu 
og góðsku, og tú verður bindiliður ímillum kreativu 
deildina og framleiðsluna.

Grafikk og  
miðlayrkið

Tænastu og  
tilvirkisyrkið

Tiltakssamskipari
LONGD 2 ÁR 6 MÐR
SKÚLAGONGD DANMARK

Sum tiltakssamskipari fæst tú við at skipa fyri 
alskyns tiltøkum so sum konsertum, veitslum og 
brúd leypum.

Tú ert við til at skapa ta upplivingina, ið kundin 
ynskir, og myndar tilgongdina at gera hugskot til 
veru leika.

Undir útbúgvingini verður frálæra eisini givin 
í ymiskum fyrisitingarligum, eitt nú roknskapi, 
bókingum og sáttmálum.

kosmetikari
LONGD 2 ÁR 6 MÐR
SKÚLAGONGD DANMARK

Sum kosmetikari fæst tú við húð, vakurleika og 
vælveru, og tú lærir um mannagongdir og vørur 
innan andlits- og kropsrøkt.

Umframt at gera andlits- og kropsviðgerðir, eitt 
nú pedicure og manicure, skalt tú eisini vegleiða 
kundum innan vælveru og røkt.

Kosmetikarar arbeiða gjarna á eitt nú vakur leika-
stovum, vælverusentrum og á klinikkum.

Grafiskur tøkningur
LONGD 3 ÁR 6 MÐR
SKÚLAGONGD DANMARK

Undir útbúgvingini lærir tú grafisk kynstur og 
at brúka tilfar og amboð í samband við grafiska 
arbeiðið. Tú lærir sjálvstøðugt at ráðleggja, seta í 
verk og halda eftirlit við framleiðsluni av grafiska 
tilfarinum.

Miðlagrafikari
LONGD 3 ÁR 11 MÐR
SKÚLAGONGD DANMARK

Ein miðlagrafikari arbeiðir kreativt við teksti og 
myndum, bæði talgilt og á prenti.

Undir útbúgvingini lærir tú um týdningin av 
myndum, skapi og litum, og tú lærir at hava eitt 
tekniskt yvirlit heilt frá hugskoti til lidna framleiðslu. 
Tú lærir, bæði ástøðiliga og í verki, at loysa 
arbeiðsuppgávurnar, sum verða gjørdar á grafiskum 
verkstøðum, á samskiftisfyritøkum og líknandi.

Lærupláss 
eftir øki

Tæ
nastu- og tilvirkisyrkið

A
tstøðisútbúgvingar

KLædnaatstøði
LONGD 2 ÁR
SKÚLAGONGD Á GLASI

Klædnaatstøði er ein grundútbúgving, 
har tú av sonnum fært høvi at royna 
tíni skapandi evnir innan mótaverðina. 
Útbúgvingin er spennandi og kreativ, 
og tú fært hollan kunnleika innan 
klædnaframleiðslu. 

Arbeitt verður við sniðgeving, 
seyming, konstruktión og mótasøgu. 
Sum útbúgvin klædnaatstøðingur 
hevur tú møguleika at lesa víðari til 
sniðgeva, klædnahandverkara, ella tú 
kanst velja at arbeiða á seymistovu ella 
gerast sjálvstøðugur vinnurekandi.

Tilvirkisatstøði
LONGD 2 ÁR
SKÚLAGONGD Á GLASI

Tilvirkisatstøði arbeiðir við hand verks-
traditiónum innan tilfar og tekstil. Her 
ber til at fáa eina grundvitan innan 
tekstilhandverk, tilfarsvitan, design. 
Harumframt  lærir tú um møguleikar-
nar at skapa innan økið. 

Á tilvirkisatstøði arbeiðir tú við 
verk ætlanum, har tú lærir at arbeiða 
við handverkinum, designtólum og 
skapandi prosessum.

Streymoy 571

Eysturoy 170

Norðoyggjar 86

Suðuroy 71

Vágar 41

Sandoy 14

571

86

170

14

41

Heilsu
hjálpari
LONGD 15 MÐR
SKÚLAGONGD 
HEILSUSKÚLIN  
Í SUÐUROY
STARVSVENJING  
2 UMFØR  
KRING LANDIÐ

Sum heilsuhjálpari lærir tú um 
røkt, umsorgan og stuðul til dag-
ligt virksemi. Tú lærir at taka støði 
í tørvi, orku og lívs søgu borgar-
ans. Útbúgvin kanst tú starvast 
á ellisheimi, sam býli, heima hjá 
borgarunum ella á øðrum heilsu -
fakligum øki, eitt nú sum stuðul 

í Almannaverkinum. Eisini gevur 
útbúgvingin atgongd til heilsu-
røktaraútbúgvingina. 

Sum næmingur á eini gymnasialari 
miðnámsútbúgving hevur tú rætt til 
lestrarstuðul frá Studna, um tú ert 
eldri enn 18 ár.

Útbúgvingin byrjar tvær ferðir 
árliga, í januar og í august.

Upptøka
Freistir at søkja inn á útbúgvingina 
sum heilsuhjálpari eru 1. november 
og 15. mars. Krav er, at tú hevur 
lokið 10. flokk fólkaskúlans, ella at 
tú hevur lokið 9. flokk og hevur eitt 
árs starvsroyndir. Tað er ikki krav, 
at tað eru starvsroyndir innan røkt.

Serbreyt 
SKÚLAGONGD Á GLASI, TEKNISKA 
SKÚLA Í KLAKSVÍK, MIÐNÁMI 
Á KAMBSDALI OG MIÐNÁMII Í 
SUÐUROY.

Á serbreyt eru vanligu upp tøku-
krøvini til miðnám ikki galdandi, 
og miðað verður eftir serligum ser-
breyt arprógvi. Undirvísingin á ser-
breyt verður váttað við prógvi eftir 
OCN-skipanini. Undirvísingin er 
bygd á læruætlan, sum er gjørd til 
tín. Dentur er lagdur á, at tú kemur 
at klára teg í dagliga lívinum, at 
læra ymiskt bókmentaligt og/ella 
listaligt, teldu nýtslu og handaligt 
arbeiði. Tær sten dur eisini í boði 
at menna sosialar, yrkis ligar og 
persónligar førleikar, treytað av 
tørvi tínum. 

Undirvísingin á serbreyt er á Mið-
námi á Kambsdali, Glasi og Tekniska 
skúla í Klaksvík. 

Vanligu lærugreinarnar eru á tí 
stigi, sum tú megnar. Undirvísing og 
hentleikar eru lagað til tørvin hjá tí 
einstaka. 

Við einum serbreytar prógvi 
hevur tú serliga ognað tær før leika 
at søkja inn á starvs venjingar støð, 
arbeiðs pláss ella aðra við komandi 
út búgving.

 
Miðnám serøki

Yrkislærugreinar

Leiklutur hjálparans

Møtið við borgaran

Røkt

Endurmenning

 

Almennar 
lærugreinar

Enskt C                                          

Føroyskt  C

Danskt D                                                                                 

Náttúrulæra   D                                  

Umframt vallærugreinar 

 
Heilsuskúlin

”Vanligu 
læru
greinarnar 
eru á tí 
stigi, sum tú 
megnar”

Serflokkur 
innan autis
muøkið 
LONGD 4 ÁR   
SKÚLAGONGD: Á GLASI

Serflokkur innan autismuøkið er 
ætlaður ungum, sum hava tørv á 
serliga skipaðum skúlatilboðum, 
har stuðulsfyriskipanir eru í og, 
um neyðugt, eftir skúlatíð. Vanligu 
upptøkukrøvini til miðnám eru 
galdandi fyri serflokkin.

Eyðkenni við serflokkinum eru, 
at floksundirvísingin er serliga 
skipað og fer fram í flokki við 
fáum næmingum. Bólkaarbeiði og 
verkætlanararbeiði eru eisini partur 

av gerandisdegnum. Í serflokki 
fært tú eisini møguleika at arbeiða 
sjálvstøðugt við størri uppgávum.

Námsferðir, vitjanir og smærri 
verkætlanir uttan fyri skúlan eru 
somuleiðis vanligar.

Serflokkurin hevur eina felags 
breyt. Í serflokkinum skal næming-
urin velja nakrar vallærugreinar. 
Hesar verða valdar eftir ávísum 
trey tum fyri at tryggja, at prógvið 
upp fyllir form ligu krøvini á breytini.

Framtíðarmøguleikar
Við einum prógvi frá serflokki hevur 
tú ognað tær førleika at søkja inn á 
ymsar hægri lærustovnar, alt eftir 
hvørjar lærugreinar eru og verða 
valdar.

Námsfrøðihjálpari
LONGD 2 ÁR
SKÚLAGONGD HEILSUSKÚLIN Í 
SUÐUROY
STARVSVENJING KRING LANDIÐ

Sum námsfrøðihjálpari lærir tú at 
arbeiða sjálvstøðugt við náms-
frøðiligum og umsorganar ligum 
upp gávum. Tú kanst arbeiða innan 
dagstovna-, skúla- og almannaøkið 
við mennandi og stimbrandi virk-
semi, sum styðjar upp undir menn-
ingina, trivnaðin og læringina hjá 
børnum, ungum og vaksnum. 

Útbúgvingin gevur atgongd at 
søkja inn á miðallangar útbúgvingar.

Útbúgvingin byrjar í august hvørt 
ár.

Upptøka 
Krav er, at tú hevur lokið 9. flokk 
fólkaskúlans og hevur eitt árs 
starvsroyndir ella aðra skúlagongd 
í eitt ár. Tað er ikki krav, at tað eru 
starvsroyndir innan námsfrøði.

Yrkislærugreinar
Námsfrøði

Sálarfrøði í námsfr. verki                           

Samskifti í námsfr. verki                         

Heilsa í námsfr. verki                                

Rørsla og ítróttur               

Náttúra og útilív                 

Talgild mentan                   

Mentan og virksemi           

Arbeiðsumhvørvi              

Almennar lærugreinar
Føroyskt  C   

Samfelagslæra  C
Enskt  C 

Danskt  C     

 Umframt vallærugreinar 

Heilsurøktari
LONGD 1 ÁR 10 MÐR
SKÚLAGONGD 
HEILSUSKÚLIN  
Í SUÐUROY
STARVSVENJING  
3 UMFØR  
KRING LANDIÐ

Sum heilsurøktari lærir tú m.a. 
um heilsufremjan, fyribyrging, 
sjúkrarøkt og endurmenning. Tú 
fært førleikar at arbeiða innan t.d. 
eldraøkið, Almanna- og heilsuverkið, 
psykiatri og sjúkraflutning ella sum 
stuðul hjá fólki, ið ber eitthvørt brek. 

Útbúgvingin byrjar í marsmánaði 
á hvørjum ári og gevur atgongd til 
fleiri víðari útbúgvingar. 

Upptøka
Fyri at søkja krevst heilsu hjálpara-
útbúgving ella onnur líknandi út-
búgving ella miðnámsprógv. Har-
til skalt tú hava tríggja mánaða 
arbeiðs royndir við viðkomandi 
arbeiði.

Yrkislærugreinar
Møtið við borgaran/
sjúklingin       

Dygd og menning

Borgara- sjúklingagongdin

Endurmenning        

Sálarlig sjúka og sjúkrarøkt                                  

Likamlig sjúka og sjúkrarøkt                                 

Heilivágslæra                      

Almennar lærugreinar     
Føroyskt A                          

Enskt B                                

Náttúrulæra  C                  

Umframt vallærugreinar     

M
iðnám

 serøki

Miðnámsútbúgving er fyrireik ing til 
hægri lestur og hægri út búgv ing. 

Tí eigur tú at hugsa um, hvørja 
útbúgving tú ætlar at velja eftir loknan 
miðnámsskúla, tá tú velur lestrarbreyt 
á gym nasialum mið námsskúla.

Í hesum heftinum verða eins tøku 
breytirnar lýstar. Greitt verður somu-
leiðis frá felags viður  skiftum, sum eru 
galdan di fyri næmingar á øllum breyt-
um. T.d. lestrar stuðul, upptøka, møti-
skyl da, próvtøka og undir vísingar tilfar. 
QR-kodur leinkja til kunningar tilfar, ið 
viðvíkir viðurskiftum, sum eru serlig 
á skúlanum. T.d. val lærugreinar, 
hølisviðurskifti, ferð slu viðurskifti og 
bústaðar møguleikar.

Breytirnar eru allar bygd ar upp 
eftir sama leis ti við krav dum felags-
læru grein um, krav dum breytar  læru-
grein um til ymisku breytirnar, og 
vallærugreinum, ið tú kanst velja 
eftir egnum áhuga, tó við serstøkum 
av mark ingum á teimum einstøku 
breytunum.

Lærugreinarnar eru flokkaðar í C-, 
B- og A-stig, har C er lægsta stig, tú 
kanst náa í eini miðnámsútbúgving, og 
A er hægsta. Á búskaparbreytini, hug-
breyt ini og náttúrubreytini og tilboð-
num innan autismuøkið skalt tú hava í 
minsta lagi 4 A-stig og 3 B-stig. 

Á tilfeingis- og tøkni breytini skalt tú 
í minsta lagi hava 3 A-stig og 4 B-stig, 
og á fyri reikingar breytini skalt tú í 
minsta lagi hava 2 A-stig og 3 B-stig.

Fyrsta árið í einari gym nasialari 
útbúgving fylla felags lærugreinarnar 
nógv á tímatalvuni. 2. og 3. árið taka 
breytar lærugreinarnar og val læru-
greinarnar so líðandi yvir. Nakrir munir 
eru á, hvussu teir ymisku skúlarnir 
skipa síni viðurskifti. Les meira um 
hetta á ymisku heimasíðunum.

Upptøka
Umsóknarfreistin til allar breytir 
er 15. mars. Talgilt um sóknar  blað 
er á innskriving.fo. Umsóknar  blað 
at prenta út er at finna á heima-
síðuni hjá Undirvísingar stýrinum  
uvs.fo.

Føroyar eru býttar í tvey upptøkuøki. 
Øki A og øki B. Upptøkuøki B fevnir 
um Norður oyggjar, Eysturoy og tann 
partin av Sunda kommunu, sum liggur 
í Streymoynni. Upptøkuøki A er restin 
av Føroyum.

Upptøkutreytir 
Tú hevur fullført 9. flokk fólkaskúlans 
ella samsvarandi útbúgving frá øðrum 
lærustovni, tú hevur lokið kravdu 
próv tøkurnar við nóg góðum úrsliti, 
og tú evnar at fylgja undirvísingini á 
nøktandi hátt.

Lýkur tú ikki hesar treytir, kann ein-
staki skúlin gera eina ítøkiliga meting 
og taka støðu út frá henni. Ser stakar 
upp tøkutreytir eru í nøkrum førum til 
ein støku breyt irnar.

Fyri at verða upptikin á náttúru-

breytina, tilfeingisbreytina og tøkni-
breytina, skalt tú hava fingið undir-
vísing í minsta lagi 2 ár í alis-/evna frøði.

Fyri at velja ávíst framhaldsmál á 
hugbreytini og búskaparbreytini, skalt 
tú hava fingið undirvísing í minsta lagi 
2 ár í hesum máli.

Fyri at søkja inn á fyri reikingar-
breytina, skalt tú hava fylt 18 ár í 
seinasta lagi 31. desember tað árið, 
undirvísingin byrjar.

Til ber at søkja inn á 2. árið á 
búskaparbreytini við FHS-prógvi.

Hægri lestur
Eitt prógv frá einari gymnasialari út-
búgving í Føroyum gevur atgongd 
til styttri og longri framhalds útbúgv-
ingar, bæði í Føroyum og uttanlands; 
tó við teimum avmarkingum, sum tær 
einstøku útbúgvingarnar seta, t.d. um 
ávísar lærugreinar á ávísum stigi.

Stuðul
Sum næmingur á eini gymnasialari 
mið náms útbúgving hevur tú rætt til 
lestrar stuðul frá Studna, um tú er eldri 
enn 18 ár. 

Ert tú undir 18 ár, fært tú ikki lestrar-
stuðul, men kanst fáa stuðul til keyp av 
undirvísingartilfari. Tú søkir um stuðul, 
tá tú byrjar útbúgvingina. 

Fá meira kunning á 
studni.fo

Gymnasialar  
miðnáms útbúgvingar

Hevur tú tørv á at tosa við ein veg-
leiðara, tá tú skalt velja útbúgvingar-
leið, eru tilboð um vegleiðing á 
skúlunum. Eisini ber til at seta seg í 
samband við Vegleiðingarstovuna, 
sum er eitt tilboð um veg leiðing um 
útbúgvingar- og arbeiðs marknaðar-
møguleikar til øll í Føroyum. Tú ert 
vælkomin inn á gólvið at tosa um 
út búgvingar- og starvsmøguleikar 
við øllum tí, sum tað inniber. Eisini 
ber til at ringja ella senda mail.

Øll útbúgvingarøki eru umboðað 
á Vegleiðingarstovuni, og vit vita, 
hvønn vit skulu seta okkum í sam-
band við fyri at fáa besta svarið upp 
á spurningar og ivamál.

Vegleiðingarstovan, 
Hoyvíksvegur 72, 
Tórshavn
Telefon 200910, 
vegleiding@uvs.fo
www.vegleiding.fo

Vegleiðing

Hugbreyt
LONGD: 3 ÁR
SKÚLAGONGD  
MIÐNÁM Í SUÐUROY,  
Á GLASI OG  
Á KAMBSDALI

Á hugbreytini verður dentur lagdur á 
málslig og hugvísindalig evni. Eisini 
verður dentur lagdur á almennandi 
evni so sum skapandi lærugreinar og 
nát túrulærugreinar.

Undirvísingin á hugbreytini er lut-
víst vanlig floks undir vísing, men 
eisini bólka  arbeiði og verkætlanar-
arbeiði. Tú fært møgu leika at arbeiða 
sjálvstøðugt við størri upp gávum. 

Námsferðir, virkis vitjanir og smærri 
verk  ætlanir uttan fyri skúlan og skúla-
tíð ina eru somu leiðis vanligar.

Vallærugreinar
Á hugbreytini eru vallærugreinar, 
sum teir tríggir miðnámsskúlarnir 

skipa eftir ymiskum leisti. Til ber at 
lesa meira um hetta á heimasíðunum 
hjá einstøku skúlunum. Felags er, at 
samlaða lærugreinasamansetingin í 
próv num er í samsvari við enda  málið 
hjá breytini.

Framtíðarmøguleikar
Hugbreytin gevur tær møguleika at 
søkja inn á allar hægri fram halds-
útbúgvingar, tó við teimum av mark-
ing um, sum fram halds út búg ving arnar 
seta viðvíkjandi lærugreinum og læru-
greina stigum.

Útbúgvingin hevur serliga sum mál 
at fyrireika teg til tær hug vísindaligu 
fram halds út búgv ingar nar.

Búskaparbreyt
LONGD 3 ÁR
SKÚLAGONGD  
MIÐNÁM Í SUÐUROY,  
Á GLASI OG  
Á KAMBSDALI

Á búskaparbreytini verður den tur 
lagdur á búskaparlig og sam felags-
lig evni innan eitt nú roknskap, mark-
naðar føring og samfelags bú skap. 
Eisini verður dentur lagdur á mál og 
altjóða viður skifti.

Undirvísingin á búskaparbreytini 
er lutvíst vanlig floksundirvísing, men 
eisini bólkaarbeiði og verk ætlanar-
arbeiði. Tú fært møguleika at arbeiða 
sjálvstøðugt við størri upp gávum. 
Náms ferðir, virkisvitjanir og smær ri 
verkætlanir uttan fyri skúlan og skúla-
tíðina eru somuleiðis van ligar. 

Vallærugreinar
Á búskaparbreytini eru val læru greinar, 
sum teir tríggir mið náms skúlarnir 

skipa eftir ymiskum leisti. Til ber at 
lesa meira um hetta á heimasíðunum 
hjá ein støku skúlu num. Felags er, at 
samlaða læru greinasamansetingin í 
próv num er í samsvari við enda málið 
hjá breyt ini.

Til ber at søkja inn á 2. árið á bú-
skaparbreytini við FHS-prógvi.

Framtíðarmøguleikar
Búskaparbreytin gevur tær møgu leika 
at søkja um upptøku á øllum hægri 
lærustovnum. 
Tær læru greinar og tey lærugreinastig, 
tú velur, kunnu ávirka tínar møguleikar 
at koma beinleiðis inn á einstakar út-
búgvingar. Tí er umráðandi at kun na 
teg um hesi viðurskifti, áðrenn tú velur 
vallærugreinar og læru  greinastig. 

Útbúgvingin hevur sum mál at fyri -
reika teg til hægri lestur á handils-
háskúla, universiteti og øðrum hægri 
lærustovnum. 

Út búgv ingin er eisini góð barlast, 
um tú ætlar í læru í t.d. skrivstovu,  
í handli ella í banka.

Felags- og 
breytarlærugreinar

Enskt B 

Føroyskt A 

Søga A

Ítróttur og heilsa C 

Landafrøði C 

Lívfrøði C

Religión C

Samfelagsfrøði C 

Støddfrøði C

Felags- og 
breytarlærugreinar

Enskt B 

Føroyskt A 

Altjóða búskapur B 

Søga B 

Sølubúskapur B

Virkisbúskapur B

ítróttur og heilsa C 

Samfelagsfrøði C

Støddfrøði C

Vinnulívsrættur C

Tilfeingisbreyt
LONGD: 3 ÁR
SKÚLAGONGD Í VESTMANNA

Á tilfeingisbreytini verður serliga 
undirvíst í náttúru  vísinda ligum læru  -
greinum, og breytin er serliga ætlað 
teimum, sum hava áhuga fyri náttúru, 
náttúru tilfeingi, um hvørvi og burðar-
dygd. Tískil er talan um eina grøna 
breyt. 

Undirvísingin er í stóran mun skipað 
sum verk ætlanir við grund ar lagi í 
arbeiði á starvsstovu, á gran skingar -
stovnum og úti í nát túruni, har tú 
sleppur at royna skúla  lærdóm í verki. 

Náms ferðir, virkisvitjanir og smærri 
verk ætlanir uttan  fyri skú lan og skúla-
tíðina eru somuleiðis van ligar. 

Undir vísingin er á Miðnámi í Vest-
manna.

Vallærugreinar
Á tilfeingisbreytini skal næmingurin 
velja nakrar vallærugreinar. Tá hesar 

verða valdar, er ein treyt, at ein teirra 
skal lyfta eina felags læru grein ella 
breytar  læru grein frá B til A. Hetta 
tryggjar, at samlaða læru grein a-
saman setingin í próvnum er í sam svari 
við endamálið hjá breytini.

Framtíðarmøguleikar
Tilfeingisbreytin gevur tær møgu  leika 
at lesa náttúru frøði ligar læru greinar 
sum lívfrøði, til feingis frøði, um hvørvis-
vísindi og um hvørvis búskap. 

Men til ber eisini at velja 
aðra útbúgvingar leið eins og á 
hinum breytunum, tó við teimum 
avmarkingum, sum hægri út-
búgvingar stovnar seta um ávís stig 
í ávísum læru greinum. Við próvnum 
kanst tú eisini skapa tær eina fram tíð 
sum t.d. náttúruvegleiðari, lív  frøði-
atstøðingur ella íverksetari.

Náttúrubreyt
LONGD: 3 ÁR
SKÚLAGONGD MIÐNÁM Í SUÐUROY,  
Á GLASI OG Á KAMBSDALI

Á náttúrubreytini verður dentur lagdur 
á náttúru vísindalig evni. Eisini verður 
dentur lagdur á almennandi evni so 
sum skapandi lærugreinar og mál-
læru  greinar.

Undir vísingin á náttúru breytini er 
lutvíst vanlig floksundirvísing, men 
eisini bólka arbeiði og verk ætlanar-
arbeiði. Tú fært møguleika at arbeiða 
sjálv støðugt við størri uppgávum. 

Námsferðir, virkisvitjanir og smærri 
verk ætlanir uttan  fyri skúlan og skúla-
tíðina eru somuleiðis vanligar. 

Vallærugreinar
Á náttúrubreytini eru val læru greinar, 
sum teir tríggir mið náms skúlarnir 
skipa eftir ymiskum leisti. 

Til ber at lesa meira um hetta á 
heima síðunum hjá ein støku skúlunum. 
Felags er, at samlaða læru greina-
saman setingin í próvnum er í sam svari 
við enda málið hjá breytini.

Framtíðarmøguleikar
Náttúrubreytin gevur tær møguleika 
at søkja inn á allar hægri fram halds-
útbúgv ingar, tó við teim um av-
markingum, sum fram halds út búgving-
ar nar seta við víkjandi læru greinum og 
læru  greina stigum.

Útbúgvingin hevur serliga sum mál at 
fyrireika teg til tær náttúruvísindaligu 
fram halds út búgv ingarnar. 

Felags- og 
breytarlærugreinar

 Føroyskt A

 Søga A

 Alisfrøði B

 Enskt B

 Støddfrøði B

 Evnafrøði C

 ítróttur og heilsa C

 Landafrøði C

 Lívfrøði C

 Religión C

 Samfelagsfrøði C

Felags- og 
breytarlærugreinar

 Føroyskt A

 Tilfeingi A

 Enskt B

 Evnafrøði B

 Lívfrøði B

 Støddfrøði B

 Søga C

 Tilfeingisfrøði B

 Alisfrøði C

 ítróttur og heilsa C

 Samfelagsfrøði C

 Samskiftistøkni C

Fyri reikingar breyt
LONGD: 2 ÁR
SKÚLAGONGD  
Á TEKNISKA SKÚLA Í KLAKSVÍK  
Á GLASI OG Á MIÐNÁMI Á KAMBSDALI

Fyrireikingarbeytin er ein al menn-
andi og lestrar fyrireikandi út búgv-
ing, ið fevnir breitt um fleiri evni. 

Á fyrireikingarbreytini er nógv 
vanlig floksundirvísing, men eisini 
bólka  arbeiði og verk ætlanar  arbeiði. 
Eisini er møguleiki at arbeiða sjálv-
støðugt við størri uppgávum. 

Útbúgvingin er serliga ætlað til -
komnum, sum hava havt ein steðg 
frá skúlanum, men ætla sær víðari 
á eina styttri ella miðal langa út-
búgving. Námsferðir, virkis vitjanir 
og smærri verkætlanir uttan fyri 
skúlan og skúlatíðina eru somu   leiðis 
van ligar.

Vallærugreinar
Á fyrireikingarbreytini skalt tú velja 
val læru greinar, soleiðis at samlaða 
læru greina saman setingin í próvnum 
er í samsvari við endamálið hjá 
breytini.

Framtíðarmøguleikar
Útbúgvingin gevur at-
gongd at søkja inn á 
hægri læru stovnar. At 
út búgvingin, ið tekur 
tvey ár, í fleiri læru-
greinum endar við 
lægri stigi enn á út-
búgv ingum, ið taka trý 
ár, kann hava ávísar 
av markingar við sær. 
Fyri at koma inn á 
ávísar hægri fram halds-
útbúgv ingar, noyðist tú 
at taka eina ella fleiri 
læru  greinar á hægri 
stigi.

Tøknibreyt
LONGD 3 ÁR
SKÚLAGONGD  
Á TEKNISKA SKÚLA  
Í KLAKSVÍK.

Á tøknibreytini verð ur  
dentur lagdur á 
náttúru  vísinda ligu 
læru grein arnar stødd-
frøði, tøkni, alis frøði, 
lív frøði og evna frøði.

Undirvísingin er í 
stóran mun skipað 
sum verk ætlanir og fer 
fram á starvs stovum 
og verk støðum, har 
tú í stóran mun roynir 
skúla lær dóm í verki.

Námsferðir, virkis-
vitjanir og smærri 
verk ætlanir uttan fyri 
skúlan og skúla tíðina 
eru somuleiðis vanligar. 

Vallærugreinar
Á tøknibreytini skal 
næmingurin velja 

nakrar val læru greinar. Tá hesar 
verða valdar, er ein treyt, at ein teirra 
skal lyfta eina felags læru grein ella 
breytar læru grein frá B til A. Hetta 
tryggjar, at samlaða læru greina-
saman setingin í próvnum er í sam -
svari við endamálið hjá breytini.

Framtíðarmøguleikar
Við einum prógvi frá tøknibreytini 
eru fjølbroyttir møguleikar – alt 
eftir hvørjar lærugreinar, tú velur. 
Tøknibreytin vendir sær serliga 
til tey, sum ætla sær undir eina 
tøkniliga ella náttúruvísindaliga 
útbúgving sum t.d. verkfrøði. 
Annars ber til við einum prógvi frá 
tøknibreytini at søkja inn á allar 
hægri framhaldsútbúgvingar, tó 
við teimum avmarkingum, sum út-
búg vingarstovnarnir seta um ávísar 
lærugreinar á ávísum stigi. 

Felags- og 
breytarlærugreinar

 Føroyskt A 

 Tøkni A

 Alisfrøði  B

 Enskt  B 

 Evnafrøði  B

 Støddfrøði  B 

 Tøknifrøði  B

 Ítróttur og heilsa  C 

 Lívfrøði  C 

 Samfelagsfrøði  C 

 Samskiftistøkni  C

 Søga  C

Felags- og 
breytarlærugreinar

 Føroyskt  A 

 Søga  A 

 Enskt  B 

 Ítróttur og heilsa  C

 Religión  C

 Samfelagsfrøði  C 

 Støddfrøði  C

sútbúgvingar

FHS
LONGD 1 ÁR
SKÚLAGONGD Á MIÐNÁMI 
MIÐNÁM Í SUÐUROY, 
Á GLASI OG Á KAMBSDALI

Á FHS verður dentur 
lagdur á handilslig og 
samfelagslig evni, eitt nú 
roknskap og marknaðar-
føring og sam felagsfak. 
Eisini verður dentur lagdur 
á mál og kunningartøkni.

Vit stremba eftir at 
gera undirvísingina á 
FHS bæði fjøl broytta, við-
komandi og spenn andi. 
Nakað er sjálvandi vanlig 
floksundirvísing, men 
bólka- og verk ætlanar-

Stakgreina
lestur
LONGD UPP TIL 3 ÁR
SKÚLAGONGD Á ØLLUM 
MIÐNÁMSSKÚLUM

Fyri at verða tikin upp sum stak greina-
lesandi skalt tú hava fylt 18 ár í seinasta 
lagi 31. desember í tí skúla ári, undir-
vísingin byrjar, og tú skalt lúka fak ligu 
for treytir nar í lærugreinunum, sum tú 
inn skrivar teg til. Innskrivingin fer fram 
á innskriving.fo. 

Tú skalt venda tær til tann skúlan, 
har tú ynskir at fylgja undirvísingini, og 
tosa við lestrarvegleiðara um upptøku. 
Stakgreinalesandi verða tikin upp, um 
pláss er. Seinasta freist at innskriva seg 
sum stakgreinalesandi er 25. juni í tí ári, 
tú ynskir at byrja undirvísingina.

sjálvlestur
LONGD UPP TIL 3 ÁR
SKÚLAGONGD Á ØLLUM 
MIÐNÁMSSKÚLUM

Tað ber til sum sjálvlesandi at fyrireika 
seg til gymnasiala mið náms  skúla-
próv tøku. Í hesum føri skalt tú tosa 
við lestrar vegleiðara á skúlanum, 
har tú ætlar at fara til próv tøku, m.a. 
fyri at fáa kunning um próv tøku krøv, 
pensumkrøv og fakliga innihaldið í 
lærugreinunum.

Í lærugreinunum alisfrøði, evna-
frøði, ítrótti og lívfrøði skalt tú hava 
fylgt starvsstovuskeiðunum í læru-
greinini, sum tú ætlar tær til próv tøku 
í. Innskriving til próvtøku sum sjálv-
lesandi fer fram í seinasta lagi 15. mars í 
tí skúla, har tú ynskir at fara til próvtøku. 
Lýst verður fyrst í februarmánaði um 
inn skrivingar freist.

Skapandi fyri
reikingar breyt
LONGD 3 ÁR
SKÚLAGONGD GLASIR

Glasir bjóðar nú eina skapandi fyri-
reikingar breyt, ið fer at leggja seg 
eftir tvørfakligum samstarvi millum 
gymnasialar og yrkisrættaðar læru-
greinar, serliga innan tilvirkis- og 
klædna atstøði. 

Tikið verður fult fyrireikingarprógv, 
um framt partur av klædna- og til-
virkis atstøði. Upptøkukrøvini eru, at 
tú skalt hava fullført 9. ella 10. flokk 
fólka skúlans.

arbeið eru týdningarmiklir partar 
av gerandisdegnum. Á FHS fært tú 
møguleika at arbeiða sjálvstøðugt við 
størri uppgávum.

Virkisvitjanir og smærri verkætlanir 
uttanfyri skúlan og skúlatíðina eru 
vanlig á FHS.

Framtíðarmøguleikar
Við einum FHS-prógvi kanst tú fara í 
læru á skrivstovu ella í handli. Tú kanska 
eisini halda fram á búskaparbreytini 2. 
árið.



Fólkaskúlin

Yrkisútbúgvingar

Stuttar framhaldsútbúgvingar Professións bachelor útbúgvingar Bachelor útbúgvingar

Kandidat- / Master útbúgvingar

Ph.d.-lestur

Útbúgvið arbeiði

Gymnasialar útbúgvingar

útbúgvingarskipanin
Yvirlitið vísir útbúgvingargongdina frá fólkaskúla til hægri 
útbúgvingar, har yrkisútbúgvingarnar eru eitt stig á leiðini. 
Punkteraðu strikurnar gera vart við, at møguliga er neyðugt 
at supplera, fyri at ávísar treytir skulu vera uppfyltar fyri at 
sleppa víðari á næsta stig ella at fáa góðkent ein part av 
útbúgvingini í hesum sambandi.

Hevur tú spurningar ella ivamál, ert tú vælkomin at seta teg 
í samband við Vegleiðingarstovuna.

Krøv til atgongd

Beinleiðis atgongd


